
अतारांकित प्रश्‍न सं. 84

दिनांक 5 दिसम्‍बर, 2013 को उत्‍तरार्थ 
राजीव गांधी  पंचायत  सशक्‍तिकरण अभियान के लक्ष्‍य एवं उद्देश्‍य
84.  श्री  पलवई गोवर्धन रेड्डी : 

क्‍या पंचायती राज मंत्री यह बताने की कृपा करेंगे कि :

(क)
हाल ही में प्रारंभ किए गए राजीव गांधी पंचायत सशक्‍तिकरण अभियान के लक्ष्‍य एवं उद्देश्‍य क्‍या हैं ; 
(2) उपरोक्‍त अभियान पंचायती राज संस्‍थाओं को किस प्रकार सशक्‍त करता है; और 
(3) उपरोक्‍त अभियान के अंतर्गत आंध्र  प्रदेश सरकार से प्राप्‍त योजनाओं का ब्‍यौरा क्‍या है और उन पर अब तक क्‍या कार्रवाई की गई है ?

उत्‍तर
पंचायती राज मंत्री
(श्री वी. किशोर चंद्र देव)
(क) : राजीव गांधी  पंचायत  सशक्‍तिकरण अभियान का उद्देश्‍य पूरे देश में पंचायतों को मजबूत  बनाना है । 
(ख) : आरजीपीएसए राज्‍यों  को जरूरत आधारित गतिविधियों सहित ग्राम पंचायतों को प्रशासनिक तथा तकनीकी  सहायता, क्षमता निर्माण एवं प्रशिक्षण, पंचायतों की ई-सक्षमता, ग्राम पंचायत भवनों, पंचायत प्रक्रिया आदि हेतु निधियां उपलब्‍ध कराता है । राज्‍यों को पंचायतों को अधिकारों के अंतरण के उपायों तथा उनकी जबावदेही को बढ़ाने में भी सहायता प्रदान की जाती है ।  
(ग) : आरजीपीएसए के तहत  आंध्र प्रदेश सरकार से प्राप्‍त प्रस्‍ताव पर केंद्रीय कार्यकारी  समिति (सीईसी), आरजीपीएसए की 31.10.2013 को सम्‍पन्‍न बैठक में विचार-विमर्श किया गया । सीईसी  द्वारा राज्‍य योजना के तहत ग्राम पंचायत स्‍तर पर प्रशासनिक एवं तकनीकी सहायता, क्षमता निर्माण एवं प्रशिक्षण, ई-सक्षमता, अपर्याप्‍त  संसाधन के आधार पर पंचायत  प्रक्रिया को सुदृढ़ करना, पेसा क्षेत्रों में ग्राम सभा को विशेष सहायता जैसी कुछ गतिविधियों हेतु वित्‍तीय सहायता  को मंजूरी प्रदान किया गया ।  
******
